
	1․ «Նորմատիվ իրավական ակտերի մասին» օրենքի 33-րդ հոդվածի 3-րդ մասի համաձայն՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
Ուստի հիմք ընդունելով վերոգրյալ իրավանորմի դրույթները՝ անհրաժեշտ է Նախագծի 1-ին կետի 4-րդ ենթակետում հստակ նշել, թե ինչ է նախատեսվում լրացնել Հայաստանի Հանրապետության կառավարության 2015 թվականի մարտի 19-ի N 596-Ն որոշման այսուհետ՝ Որոշում 4)	Հավելված N4-ի Ցանկ N1-ի 7-րդ կետի 12-րդ ենթակետը «է» պարբերությունից հետո։
Միաժամանակ ղեկավարվելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներով, որոնց համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները՝ անհրաժեշտ է վերանայել Նախագծի 1-ին կետի 4-րդ ենթակետով նախատեսվող կարգավորումները, քանի որ Որոշման Հավելված N4-ի Ցանկ N1-ի 7-րդ կետի 12-րդ ենթակետում արդեն իսկ առկա են առանձին հենասյուների ուղղման և կախված հաղորդալարերի վերաձգման վերաբերյալ կարգավորումներ, միաժամանակ ցանկանում ենք նշել նաև, որ տվյալ պարագայում պարզ չէ, թե էլեկտրական ցանցերի և կապի ոլորտում ինչ և որտեղ գտնվող վերգետնյա կամ ստորգետնյա խողովակաշարերի մասին է խոսքը, քանի որ գտնում ենք, որ օրինակ՝ ստորգետնյա խողովակաշարերի  վերականգնման դեպքում, այդ աշխատանքները ընթացիկ նորոգման և ներքին հարդարման աշխատանքների ցանկում ներառելը ունի լրացուցիչ հիմնավորման կարիք հաշվի առնելով այն հանգամանքը, որ պետք է իրականացվել քանդման աշխատանքներ։ Միաժամանակ անհրաժեշտ է հստակեցնել նաև, թե ինչ ծավալի վնասված մալուխների փոխարինման մասին է խոսքը։  
Ինչ վերաբերում է Նախագծի 1-ին կետի 5-րդ ենթակետում նախատեսվող կարգավորումներին, ապա հարկ ենք համարում նշել, որ Որոշման Հավելված N4-ի Ցանկ N1-ի 7-րդ կետի 12-րդ ենթակետում արդեն իսկ սպառիչ կերպով թվարկված են նաև կապի ոլորտում իրականացվող այն աշխատանքների ցանկը, որոնք հանդիսանում են ընթացիկ նորոգման և ներքին հարդարման աշխատանքներ, ուստի դրանք կրկին անգամ թվարկելը առանձին ենթակետի տեսքով, այն էլ կրկնելով նույն կարգավորումները,  խնդրահարույց է։ Միաժամանակ տվյալ պարագայում հստակեցման կարիք ունի այն հարցը, թե արդյոք հեռահաղորդակցության ոլորտը ըստ էության ներառվում է կապի ոլորտում, թե՝ ոչ, եթե այո, ապա պարզ չէ, թե ինչ նպատակով է կատարվում նման լրացումը։ 
Ուստի հիմք ընդունելով վերոգրյալը՝ անհրաժեշտ է ամբողջությամբ վերանայել Նախագծի վերոնշյալ կարգավորումները։
	Ընդունվել է 
Հավելված N4-ի Ցանկ N1-ի 7-րդ կետի 12-րդ ենթակետը «է» պարբերությունից հետո լրացումը հստակեցնելու համար հղում է կատարվել  լրացվող պարբերությունների կետերին
Որոշման Հավելված N4-ի Ցանկ N1-ի 7-րդ կետի 12-րդ ենթակետում կրկնվող ձևակերպումները հանվել են

Ինչ վերաբերում է վնասված մալուծների ծավալներին, ապա այն նշվել է <մինչև 10գծմ երկարությամբ>, հստակեցվել է պահանջը վերգետնյա խողովակաշարերի մասով 
 Միաժամանակ հարկ է նշել, որ էլեկտրամատակարարման ոլորտը չի վերաբերում կապի և հեռահաղորդակցության համակարգերի բնագավառին, ինչ վերաբերում է դրանց առանձնացման խնդրին, ապա օրենսդրությունից բխող տվյալ առաջարկը ներկայացվել է «Տելեկոմ Արմենիա» ԲԲԸ կողմից: Խնդրի առնչությամբ առաջարկվում է դիտարկել ՀՀ կառավարության 30.11.2023թ N2106-Ն որոշումը

	2․ Նախագծի 1-ին կետի 6-րդ ենթակետում առկա «վերգետնյա կայանների/տերմինալների տեղկայում/կառուցում՝ երեքը չգերազանցող քանակով)» բառերը անհրաժեշտ է վերանայել և հստակեցնել՝ շարադրելով «Նորմատիվ իրավական ակտերի մասին» օրենքի 16-րդ հոդվածում նախատեսված կանոններին համապատասխան, միաժամանակ բացառելով շեղագծերի օգտագործումը։
Վերոնշյալ դիտարկումը վերաբերում է նաև Նախագծում առկա այն համանման կարգավորումներին։
	Ընդունվել է
Կատարվել է համապատասխան շտկում

	3․ Նախագծի 1-ին կետի 7-րդ ենթակետը անհրաժեշտ է վերանայել, քանի որ տվյալ պարագայում պարզ չէ, թե Հայաստանի Հանրապետության կառավարության 2024 թվականի մայիսի 2-ի N638-Ն որոշմամբ նախատեսված ինչ դեպքերի մասին է խոսքը, քանի որ հիշյալ որոշմամբ սահմանված է միայն պետական փորձաքննական դրական եզրակացություն ստացած հիմնադրութային փաստաթղթերում չներառված՝ բնության հատուկ պահպանվող տարածքներում կամ անտառային հողերում կամ բնակավայրերի կանաչ գոտիներում կամ պատմամշակութային հուշարձանների սահմաններում (պատմամշակութային հուշարձանների տարածքներում, պահպանության կամ լանդշաֆտի պահպանության գոտիներում) կամ բնապահպանական հողերում գնահատման և փորձաքննության ենթակա գործունեության տեսակները:
Միաժամանակ հստակեցման կարիք ունի, թե ինչ բազմակի օգտագործման օրինակելի նախագծերով նախատեսված և Հայաստանի Հանրապետության առողջապահության նախարարության հետ համաձայնեցված բջջային կապի դաշտային/բազային կայանքների տեղադրման, նորոգման, արդիականացման աշխատանքների մասին է խոսքը և դրանք ինչ ընթացակարգով և ինչ իրավական ակտի համապատասխան են համաձայնեցվում Հայաստանի Հանրապետության առողջապահության նախարարության հետ։ Այս համատեքստում անհրաժեշտ է հստակեցնել և վերանայել նաև Նախագծի 1-ին կետի 10-րդ ենթակետով նոր խմբագրությամբ շարադրվող Որոշման Հավելված N4-ի  Ցանկ N2.1-ի  2-րդ կետը։
	Ընդունվել է մասնակի
ՀՀ կառավարության 2024 թվականի մայիսի 2-ի N638-Ն որոշմամբ առկա է հստակ դասակարգում/սահմանափակում   100 մմ-ից մինչև 300 մմ տրամագծով և 500 մ և ավելի երկարությամբ խողովակաշարերի` օպտիկամանրաթելային մալուխների համար, երբ նմանատիպ կայանի տեղադրումը  կարող է նախատեսվել ոչ թույլատրելի հողատարածքներում՝ բնության հատուկ պահպանվող տարածքներում, անտառային հողերում, բնակավայրերի կանաչ գոտիներում, պատմամշակութային հուշարձանների սահմաններում (պատմամշակութային հուշարձանների տարածքներում, պահպանության կամ լանդշաֆտի պահպանության գոտիներում), բնապահպանական հողերում:
Բջջային կապի բազմակի օգտագործման օրինակելի նախագծերը ներառված են ՀՀ քաղաքաշինության կոմիտեի նախագահի 09.12.2021թ N71-Ն հրամանում: Բազմակի օգտագործման օրինակելի նախագծերի մշակման ընթացակարգերը սահմանված են ՀՀ կառավարության 07.06.2012թ N814-Ն որոշմամբ: Բջջային կապի կայանքների տեղադրման նախագծային փաստաթղթերը համաձայնեցվում են բնակչության սանիտարահամաճարակային անվտանգության ապահովման և հանրային առողջության բնագավառում գործունեություն իրականացնող պետական կազմակերպության հետ՝ ՀՀ առողջապահության նախարարի 16.08.2006թ N933-Ն հրամանով հաստատված  N 2.1.8-010-06 <Ռադիոհաճախականության տիրույթի էլեկտրամագնիսական ճառագայթումներ (ՌՀ ԷՄՃ)» սանիտարական կանոնների և նորմերի> համաձայն 

	4. Նախագծի 1-ին կետի 8-րդ ենթակետը անհրաժեշտ է վերանայել, քանի որ այդ ենթակետով նախատեսվում է Որոշման Հավելված N4-ի  Ցանկ N2-ից հետո լրացնել նոր Ցանկ N2.1-ը՝ «ՄԻՋԻՆԻՑ ԲԱՐՁՐ ՌԻՍԿԱՅՆՈՒԹՅԱՆ ԱՍՏԻՃԱՆԻ (III ԿԱՏԵԳՈՐԻԱՅԻ) ԴԱՍԱԿԱՐԳՈՒՄ ՈՒՆԵՑՈՂ ՕԲՅԵԿՏՆԵՐԻ» վերնագրով, սակայն փաստացի որևէ ցանկ չի լրացվում որոշման մեջ։
Միաժամանակ անհրաժեշտ է վերանայել նաև Նախագծի 1-ին կետի 9-րդ և 10-րդ  ենթակետերը, քանի որ գործող որոշման Հավելված N4-ում առկա չէ որևէ N2.1 ցանկ։
Միաժամանակ հարկ է նկատի ունենալ, որ Որոշման Հավելված N 1-ի 27-րդ կետի 3-րդ ենթակետում հստակ սահմանված է, որ միջինից բարձր ռիսկայնության աստիճանի (III կատեգորիայի) օբյեկտների թվին են դասվում II և IV կատեգորիաների ռիսկայնության օբյեկտների միջակայքում բնութագրող ցուցանիշներ ունեցող օբյեկտները, որոնց նախագծային փաստաթղթերը ենթակա են պարզ փորձաքննության, ուստի Նախագծի 1-ին կետի 10-րդ  ենթակետում առկա կարգավորումները և որոշման վերոնշյալ կարգավորումները անհրաժեշտ է համապատասխանեցնել միմյանց։
	Չի ընդունվել
«ՄԻՋԻՆԻՑ ԲԱՐՁՐ ՌԻՍԿԱՅՆՈՒԹՅԱՆ ԱՍՏԻՃԱՆԻ (III ԿԱՏԵԳՈՐԻԱՅԻ) ԴԱՍԱԿԱՐԳՈՒՄ ՈՒՆԵՑՈՂ ՕԲՅԵԿՏՆԵՐԻ» վերնագրի ներքո ներկայացված է 4 ենթակետ, որի ձևաչափը համապատասխանեցված է ՀՀ կառավարության 19.03.2015թ N596-Ն որոշմամբ հաստատված Ցանկերի ձևաչափին:

	5․ Նախագծի 1-ին կետի 11-րդ  ենթակետի կապակցությամբ նախ հարկ ենք համարում նշել, որ անհրաժեշտ է վերանայել Որոշման Հավելված N4-ի Ցանկ N3-ի 4-րդ կետի 1-ին ենթակետում լրացվող նոր՝ «իե.»  պարբերության համարակալումը, քանի որ նշված ենթակետը ավարտվում է «իգ» պարբերությամբ, միաժամանակ անհրաժեշտ է նշել, թե տվյալ կետի որ հատվածում է նախատեսվում լրացնել նոր պարբերությունը։
Բացի վերոգրյալը, հարկ ենք համարում նշել, որ անհրաժեշտ է վերանայել նշված նոր լրացվող պարբերությունը, քանի որ Որոշման Հավելված N4-ի Ցանկ N3-ի 4-րդ կետի 1-ին ենթակետում թվարկված է Հայաստանի Հանրապետության տարածքում կարևորագույն նշանակություն ունեցող օբյեկտները, այլ ոչ թե շինարարական աշխատանքները կամ դրանց նկարագիրը։
	Ընդունվել է մասնակի
Պարբերության համարակալումը շտկվել է
Ինչ վերաբերում է օբյեկտներին կամ աշխատանքներին, ապա հարկ է նշել, որ քաղաքաշինական գործունեության օբյեկտները կարող են դիտարկվել նաև որպես շինարարական աշխատանքներ՝ ՀՀ կառ.19.03.2015թ N596-Ն որոշում

	6․ Նախագծի 1-ին կետի 13-րդ  ենթակետի «Է» պարբերության 
3. Շինարարությունն իրականացված է՝__________________________________________ ___________________________________________________________________________________» բառերից հետո առաջարկում ենք լրացնել «կողմից» բառը։
	Ընդունվել է

	7․ Նախագծի 2-րդ կետի համաձայն՝ Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Այս կապակցությամբ հարկ ենք համարում նշել, որ Նախագծի 1-ին կետի 13-րդ  ենթակետով նախատեսվում է փոփոխություններ կատարել մի շարք ձևերում, որոնց լրացման գործընթացը որոշ դեպքերում պահանջում է բավականին երկար ժամանակ օրինակ՝ ավարտված շինարարական օբյեկտը շահագործման ընդունող հանձնաժողովի ակտի պարագայում, քանի որ որոշ դեպքերում, դրանք կնքում և ստորագրում են բազմաթիվ պետական մարմիններ և մասնավոր ընկերություններ, ուստի տվյալ պարագայում անհրաժեշտ է նախատեսել այնպիսի անցումային դրույթներ, որ Նախագծի ուժի մեջ մտնելուց հետո, մինչև դրա ուժի մեջ մտնելը որոշակի ստորագրություններ և կնիքներ հավաքած կառուցապատողը, ով տվյալ փաստաթուղթը դեռևս չի ներկայացրել համապատասխան պետական մարմին, ստիպված չլինի տվյալ ձևի այն էլ ձևական պահանջների փոփոխության պարագայում, նույն ստորագրությունները և կնիքները արդեն նոր ձևի վրա դնելու նպատակավ կրկին դիմել նույն պետական մարմիններ և ընկերություններ և նույն գործընթացը անցնի երկու անգամ։
Ուստի հիմք ընդունելով վերոգրյալը և ղեկավարվելով «Նորմատիվ իրավական ակտերի մասին» օրենքի 13-րդ հոդվածի 4-րդ մասի դրույթներով, որոնց համաձայն՝ 
«4. Նորմատիվ իրավական ակտն ունենում է անցումային դրույթներ, եթե`
1) նորմատիվ իրավական ակտը լրիվ գործողության մեջ դնելու համար պահանջվում են ժամկետներ կամ որոշակի պայմաններ, կամ
2) որոշակի ժամկետների (սահմանափակ ժամանակահատվածի) կամ նորմատիվ իրավական ակտի հիմնական մասով սահմանված պայմանների համար անհրաժեշտ է սահմանել իրավական ակտի հիմնական մասով սահմանված նորմերից տարբերվող այլ նորմեր, կամ
3) նորմատիվ իրավական ակտի հիմնական մասով սահմանված նորմերի ուժի մեջ մտնելուց հետո անհրաժեշտ է սահմանել ըստ որոշակի անձանց շրջանակի կամ տարածքի` ակտի հիմնական մասով սահմանված նորմերի գործողության համար այլ նորմեր», անհրաժեշտ է վերանայել Նախագծի ուժի մեջ մտնելու դրույթները։
	Ընդունվել է

	[bookmark: _GoBack]8․ Միաժամանակ հարկ ենք համարում նշել, որ Նախագծում էական փոփոխություններ կատարելու պարագայում անհրաժեշտ է Նախագիծը կրկին ներկայացնել ՀՀ արդարադատության նախարարություն՝ պետական փորձագիտական եզրակացություն ստանալու նպատակով։
	Ընդունվել է



